
Deshmore Kiriakia ( Zot ( iela) |

E premte, 7 korrik 2023 - Shenjtori i dités.

DITE KRESHME

Déshmore Kiriakia (E Zotit) (E Diela).

7 déshmorét gqé u martirizuan né Durrés: Peregrini, Lukiani (Luciani), Pompeu,
Hisiki, Papia, Saturnini, Gjermani.

Oshénari Thomai né Male.

- DESHMORE KIRIAKIA (E Zotit) (E Diela) -

U ushtrua né kohén e Perandor Dioklecianit (284-305). Dorotheu dhe Efsevia, té
pasur dhe té pélgyer nga Peréndia, por pa fémijé, luteshin qé té béheshin me
fémijé. Dhe késhtu lindén vajzé ditén e diel (ditén gé kujtohet ngjallja e Krishtit, gé
quhet dita e Zotit), ndaj dhe e pagézuan me emrin Kiriaki (greqisht Kiriaki: dita e
Zotit, zotérore), gé pérkon me ditén e Diel. Duke u rritur, ajo pati shumé kérkesa
pér nuse nga arkondét, pér hir té bukurisé sé saj shpirtérore dhe trupore. Por, duke
déshiruar dhéndrin e shpirtrave, Jisuin, nuk i pranonte propozimet pér martesé.

Késhtu, njé idhujtar, qé e kérkonte nuse pér té birin, u zemérua dhe e denoncoi
prané Dioklecianit, i cili hetoi prindérit dhe té bijén. | ati u rrah pa méshiré. Mé pas,



sé bashku me bashkéshorten i dérguan tek arkondi brutal i qytetit armen, Melitini,
se mos ndoshta i kthente né paganizém. Por nuk ia arriti dot dhe u preu kokén.
Kiriaking, Diokleciani ia dérgoi bashképerandorit Maksimian (286-305), i cili né até
kohé ndodhej né Nikomedia té Propontidés, né Vithini té Azisé sé Vogél.
(Nikomedia né vitin 293 u bé kryegytet i Dioklecianit). Megenése nuk e génjeu me
lajka, urdhéroi dhe e tendosén me kémbé e duar dhe e fshikulluan me oré te téra.
Ndérsa torturuesit u lodhén, virgjéresha, e fugizuar nga Hiri hyjnor, dukej e gézuar.
Maksimiani i gortoi, duke kujtuar se nuk e godisnin fort ngagé u vinte keq pér
bukuriné e saj.

Mé pas e dérgoi te komandanti gjakatar i Vithinisé, i cili urdhéroi dhe e varén prej
flokésh pér oré té téra dhe e digjnin me llambadhe. Né burg iu shfagq Zoti, e
inkurajoi dhe e shéroi, sagé komandanti u mahnit. Ajo pranoi té shkonin neée
tempullin e hyjnive, sic i kérkoi ai, por né vend qé té bénte fli, ajo iu lut Krishtit.
Késhtu ra térmet dhe u rrézuan idhujt duke u thyer copa-copa, dhe njé eré e forté i
shpérndau, ndérsa njé rrufe goditi pér vdekje tiranin.

Predikoi lirisht, derisa pasardhési i tij e arrestoi. E hodhi né zjarr, por zjarri u shua
nga njé shi i papritur. E hodhén te luanét, por ata u solléen me té si kafshé
shtepiake. Atéheré shumé njeréz besuan dhe i vrané. Né fund, kur do t'i prisnin
kokén, ajo iu lut xhelatéve dhe ata e lejuan gé té lutej. Atéheré u shfagén engjéjt
dhe morén shpirtin e saj.

- 7 DESHMORET QE U MARTIRIZUAN BASHKE ME SHEN ASTIN -

Peregrini, Lukiani, Pompeu, Hisiki, Papia, Saturnini dhe Gjermani ishin té krishterée
té devotshém nga Italia dhe u strehuan né Durrés (Dyrrahium) pér t'i shpétuar
persekutimit té Trajanit. Morén pjesé né martirizimin e shén Astit (6 korrik) dhe
shkuan pér ta varrosur trupin e tij me ndere.

U kapén nga rojet dhe shpallén se ishin nxénés (dishepuj) té Krishtit. | dorézuan né
duart e Agrikolés, i cili i la mbi njé anije né det. U mbytén dhe néntédhjeté vjet mé
voné, pas njé zbulimi, lipsanet e tyre u mblodhén nga kryepiskopi i Aleksandrisé, i
cili i varrosi denjésisht, dhe ndértoi njé kishé pér nder té tyre.

Kisha Orthodhokse Autogefale e Shqipérisé

